
Ulluunerani paaqqinnittarfinni meeqqat minnerit toqqissisimanissaat, atugarissaarnissaallu qanoq 

qulakkeersinnaaneripput pillugu, apeqquteqaat aallaavigalugu oqallinnissamik siunnersuut 

(Inatsisartunut ilaasortaq Pipaluk Olsen, Demokraatit) 

(Siullermeerneqarnera) 

 

Inatsisartunut ilaasortaq Pipaluk Olsen qujanaq siunnersuummut. 

 

Una oqallinneq pingaartuuvoq, qujanarlu, ullumikkut qaqinneqarmat. Meeqqat toqqissisimanissaat 

atugarissaarnissaallu Demokraatiniit pingaartinneqaqaaq. Minnerunngitsumik Meeqqanut minnernut, 

ulluinnarni inersimasunik isumassorneqarnissaminnik, eqqissisimatitsisussanut, qanilaarnermik 

tunisisussanut toqqissisimasumillu sinaakkuusisussanut tunngassuteqarpoq. 

 

Ulluunerani paaqqinnittarfiit paarsinerinnarmik suliaqanngillat. Meeqqalli angerlarsimaffiup avataani 

siullermeerlutik ataatsimuussutsimik akuunerannut tunngassuteqarlutik. Tassani, meerarpassuit, 

atassuteqarnermut, tatiginninnermik, oqaatsinut ,malugissutsit atorlugit ineriartornerit, 

toqqissisimanermullu tunngasunik ilinniartarput. Taamaattumik isumalerujussuuvoq, inersimasunik, 

piffissaqarluartunik, nukissaqarluartunik naleqquttunillu piginnaasaqartunik avatangiiseqarnissaat.  

Nuannaarutigaarput Naalakkersuisut ernumanartoqartimmassuk piginnaanngorsaanermullu tikkuussillutik, 

angajoqqaanik suleqatiginninneq annertunerusoq aamma ilisimasanik avitseqatigiinneq pitsaanerusoq 

kommunit akornanni tikkuartormassuk. Ulluunerani paaqqinnittarfiit ingerlalluartut ilinniarfigissavagut, 

misilittakkallu taakku tulleriiarluarnerusumik atorlugit. 

 

Aammattaaarli eqqaamassavarput, meeqqat toqqissisimanissaannut sulisut pitsaasumik atugaqarnerannut 

attuumassuteqarluinnarmat. Perorsaasut ikiortillu pikkorissut tigummiinnassagutsigit, malugisariaqarpaat, 

suliamik pingaartinneqarnerat, aammalu sulilluarnissaminnut sinaakkutit pitsaasut pigineqartut. 

 

Demokraatinut pingaarnerpaavoq, meeqqat inuunerminni toqqissisimallutik aallartilluarnissaat. 

Meeqqanut minnernut aningaasaliigutta, siunissatsinnut aningaasaliissaagut. 

 

Ulluunerani paaqqinnittarffinni toqqissisimanerulernissaq atugarissaarnerunissamullu qanoq ililluta 

nukittorsaasinnaanissatsinnik pitsaasumut akisussaassuseqartumullu oqallinnissamut qilanaarpugut. 

 


